
᭑᭔

ᬲᬂᬓᬢᭀᬂ᭞ᬦᬄᬳᬶᬭᬦᬸᬦ᭄ᬤᬾᬦ᭄ᬫᬗ᭄ᬭᬸᬭᬸᬄ᭞ᬬᬤᬶᬦ᭄ᬤᬶᬚᬢᬾᬗᭀᬲ᭞ᬢ᭄ᬯᬄᬓᬧᬗ᭄ᬕᬶᬄᬩᬳᬦ᭄ᬳᬶᬭᬲᬶᬫᬗ᭄ᬭᬸᬭᬸᬳᬂ᭟ᬳᬧᬓᬾᬢᭀᬘᬳᬶᬧᬸᬦ᭄ᬢᬵ᭞ᬧᬘᬂᬢᬫ᭄ᬩᬦ᭄ᬦᬦᬓ᭄ᬫᬦ᭄ᬢ᭄ᬭᬶ᭞ᬇᬓᬧᬸᬦ᭄ᬢᬵᬫᬢᬸᬃᬳᬮᭀᬦ᭄᭞ᬧᬜᬸᬗ᭄ᬓᬦᬾᬲᬫ᭄ᬧᬸᬦ᭄ᬲ

ᬫ᭄ᬧᬸᬦ᭄᭞ᬤᬯᭂᬕ᭄ᬳᬤᬦᬾᬭᬶᬂᬚᬯᬵ᭞ᬭᬤᬾᬦ᭄ᬤᬾᬯᬶᬳᬶᬤᬓᬦ᭄ᬤᬶᬓᬬᬂᬜᭂᬫ᭄ᬩᬸᬃ᭟ᬢᬦ᭄ᬯᬾᬦ᭄ᬢᭂᬦ᭄ᬤᬤᭀᬲ᭄ᬯᭀᬢᬫ᭄ᬩᬸᬃ᭞ᬫᬜᭂᬫ᭄ᬩᬸᬃᬭᬳᬤᬾᬦ᭄ᬫᬦ᭄ᬢ᭄ᬭᬶ᭞ᬲᬂᬦᬵᬢ᭄ᬣᬗᬦ᭄ᬤᬶᬓᬳᬮᭀᬦ᭄᭞ᬧ᭄ᬭᬫᬶᬲ᭄ᬯᬭᬶᬦᬦᬓ᭄ᬕᬮᬸᬄ᭞ᬓᬧᬦ᭄ᬤᬶᬓ᭞ᬬᬂᬜᭂᬫ᭄ᬩᬸᬃ᭞

ᬧ᭄ᬭᬫᬶᬰ᭄ᬯᬭᬷᬢᬸᬫᬸᬓᬶᬄᬗᬮᬶᬄᬢ᭄ᬯᬦ᭄ᬤᬾᬯ᭄ᬬ᭟ᬤᬸᬄᬫᬡᬶᬓ᭄ᬩ᭄ᬬᬗᬾᬤᬾᬯᬵ᭞ᬢᬸᬮᬸᬗᬶᬦ᭄ᬳᬶᬦᬦᬓ᭄ᬫᬦ᭄ᬢ᭄ᬭᬶ᭞ᬗ᭄ᬯᬗ᭄ᬲᬸᬮᬂᬕᭂᬢᬶᬄᬫᬗ᭄ᬕᭂᬮᭀᬄ᭞ᬦᬧᬶᬧ᭄ᬯᬭᬦᬾᬳᬶᬤᬸᬧ᭄᭞ᬢᬦ᭄ᬳᬸᬭᬸᬂᬢ᭄ᬯᬄᬩᬜᬭᬸᬲᬓ᭄᭞ᬩᬳᬦ᭄ᬲᬂᬳᬚᬶᬉᬮᬶᬤᬶᬚᬯᬵᬫᬗᬺ

ᬕᬄ᭟ᬲᬫ᭄ᬧᬸᬦ᭄ᬲᬸᬭᬸᬧ᭄ᬲᬂᬳ᭄ᬬᬂᬅᬃᬓ᭞ᬲᬂᬤ᭄ᬬᬄᬓᬚᬩᬮᬦ᭄ᬩᬶᬩᬶ᭞ᬲᬂᬧ᭄ᬭᬪᬸᬢᬸᬫᬶᬗᬮ᭄ᬋᬓᭀ᭞ᬫᬳᬶᬫᬗ᭄ᬭᬭᬶᬲ᭄ᬫᬲ᭄ᬓᬮᬸᬂ᭞ᬦᬾᬲᭂᬫ᭄ᬩᬸᬃᬭᬓᬦ᭄ᬳᬶᬤᬾᬯᬵ᭞ᬫᬶᬭᬄᬫᬡᬶᬓ᭄ᬳᬗᬸᬭᬶᬧ᭄ᬯᭀᬂᬲᬦᬕᬭ᭟ᬭᬳᬤᬾᬦ᭄ᬤᬾᬯᬶᬳᬦᭂᬫ᭄ᬩᬄ᭞

ᬫᬢᬹᬃᬰᬩ᭄ᬤᬦᬾᬳᬫᬦᬶᬲ᭄᭞ᬬᬦ᭄ᬤᬸᬭᬸᬲ᭄ᬳᬶᬘ᭄ᬙᬲᬂᬓᬢᭀᬂ᭞ᬢᬶᬢ᭄ᬬᬂᬫᬶᬦ᭄ᬤᬄᬉᬕᬶᬕᬸᬭᬹ᭞ᬳᬧᬦ᭄ᬢᬶᬢ᭄ᬬᬂᬓᬭᬶᬩᬚᬂ᭞ᬢᬫ᭄ᬬᬸᬧ᭄ᬓᬶᬓ᭄ᬫᬦᬯ᭄ᬬᬗ᭄ᬕᬾᬢᬶᬢ᭄ᬬᬂᬲᬮᬄ᭟ᬫᬲ᭄ᬫᬶᬭᬄᬇᬫᬡᬶᬓ᭄ᬳᬶᬩᬧ᭞ᬇᬥᭂᬧᬂᬚ᭄ᬯᬓᬸᬤᬫᬡᬶᬓ᭄᭞ᬳᬢᬹᬃᬩᬧᬦᬾᬭᬶᬂ

ᬤᬾᬯᬵ᭞ᬧᬢᬸᬢ᭄ᬲᬂᬤ᭄ᬬᬄᬭᬭᬶᬲ᭄ᬜᬶᬫ᭄ᬩᬸᬄ᭞ᬭᬭᬶᬲ᭄ᬫᬗᭂᬗ᭄ᬓᬳᬶᬦ᭄ᬓᬃᬡ᭄ᬦ᭞ᬫᬓᬶᬓᬶᬲᬶᬭᬤᬾᬦ᭄ᬫᬦ᭄ᬢ᭄ᬭᬶᬭᬶᬂᬢ᭄ᬯᬦ᭄ᬤᬾᬯ᭄ᬬ᭟ᬤᬸᬄᬤᬾᬯᬵᬫᬲ᭄ᬳᬢ᭄ᬫᬚ᭄ᬯᬶᬢ᭞ᬫᬲ᭄ᬫᬶᬭᬄᬓᬧᬸᬃᬯ᭄ᬯᬾᬂᬲᬭᬷ᭞ᬬᬦ᭄ᬳᬶᬤᬾᬯᬵᬇᬘ᭄ᬙᬋᬓᭀ᭞ᬦᬸᬦᬲ᭄ᬓᬚᬯᬵᬫᬲ᭄ᬓᬮᬸᬂ᭞ᬢ

ᬦ᭄ᬮ᭄ᬬᬦ᭄ᬳᬵᬃᬤ᭄ᬥᬵᬦᬭᬾᬰ᭄ᬯᬃᬬ᭄ᬬ᭞ᬢ᭄ᬯᬄᬳᬶᬫᬡᬶᬓ᭄ᬫᬗ᭄ᬓᬫᭂᬗ᭄ᬓᬸᬦᬾᬭᬶᬂᬧᬸᬭᬵ᭟ᬬᬦ᭄ᬳᬶᬤᬾᬯᬵᬤᬸᬭᬸᬲ᭄ᬳᬶᬘ᭄ᬙ᭞ᬦᬾᬩᬶᬦ᭄ᬧ᭄ᬯᬦ᭄ᬢᬶᬢ᭄ᬬᬂᬫᭂᬦ᭄ᬤᬓᬶᬦ᭄᭞ᬳᬶᬭᬶᬓᬭᬶᬂᬧᬲᬃᬗᬦ᭄ᬢᭀᬦ᭄᭞ᬳᬬ᭄ᬯᬢᬭᬫᬥ᭄ᬬᬤᬮᬸ᭞ᬭᬤᬾᬦ᭄ᬤᬾᬯᬶᬢᬦ᭄ᬧᬗᬸᬘᬧ᭄᭞

